
Til skóla- og frístundaráðs 

 

Frá Helga Grímssyni, sviðsstjóra skóla- og frístundasviðs 

 

Efni: Tillaga sviðsstjóra skóla- og frístundasviðs um framlengingu samninga við tónlistarskóla í 

Reykjavík vegna neðri stiga tónlistarnáms og endurnýjun samninga vegna efri stiga tónlistarnáms 

Lagt er til að samningar Reykjavíkurborgar við tónlistarskóla með þjónustusamning við  

Reykjavíkurborg vegna neðri stiga tónlistarnáms sem renna út þann 31. júlí 2021 verði 

framlengdir með viðauka til 31. júlí 2022, sjá upplýsingar um samningsaðila og kennslumagn 

í fylgiskjali 1, sem birt er með fyrirvara um endanlega útreikninga. 

Þá er lagt til að samþykktir verði samningar Reykjavíkurborgar við tónlistarskóla í Reykjavík 

vegna efri stiga tónlistarnáms á grundvelli þeirra upplýsinga sem berast munu frá Jöfnunarsjóði 

vorið 2021. Gildistími verði 1. september 2021 til 31. ágúst 2022. Hlutverk Reykjavíkurborgar 

er að miðla framlagi Jöfnunarsjóðs í samræmi við reglur sjóðsins og gera samninga við þá aðila 

sem falla undir samkomulag um eflingu tónlistarnáms. Sviðsstjóra skóla- og frístundasviðs er 

því falið að ganga frá samningum við hlutaðeigandi aðila á grundvelli upplýsinga frá 

Jöfnunarsjóði þegar þær berast. Samningsaðilar og fjárhæðir  í fskj. 2 eru birtar með fyrirvara 

um greiðslur frá Jöfnunarsjóði og byggja  á eldri upplýsingum frá Jöfnunarsjóði og taka 

breytingum í samræmi við ákvarðanir frá sjóðnum sem berast munu vorið 2021. Þá er gerður 

fyrirvari um að samkomulag um stuðning við tónlistarnám og jöfnun á aðstöðumun nemenda 

til tónlistarnáms, sem er órjúfanlegur hluti þjónustusamninga vegna efri stiga og sem fellur úr 

gildi þann 31. desember 2021, verði framlengt eða endurnýjað.  

Gerður er fyrirvari um að tónlistarskólarnir uppfylli skilyrði reglna Reykjavíkurborgar um 

þjónustusamninga við tónlistarskóla og samningsbundnar skyldur þeirra samkvæmt núgildandi 

samningum.  

Sviðsstjóra er falið að gera samninga um kennslu á neðri stigum í samræmi endanlega 

útreikninga og fjárheimildir sviðsins og samninga um efri stig í samræmi við greiðslur 

Jöfnunarsjóðs.  

  



Greinargerð: 

Forsaga málsins 

Á 186. fundi skóla- og frístundaráðs þann 23. júní 2020 og í borgarráði þann 13. ágúst 2020 var 

samþykkt tillaga um að samningar Reykjavíkurborgar við tónlistarskóla með þjónustusamning við 

Reykjavíkurborg vegna neðri stiga tónlistarnáms sem runnu út þann 31. júlí 2020 yrðu framlengdir 

með viðauka til 31. júlí 2021. Þá yrði í framangreindum viðaukum kveðið á um úthlutun 

viðbótarstunda til þeirra tónlistarskóla sem úthlutað hefur verið viðbótarstundum í þeim tilgangi að 

auka jöfnuð og fjölbreytni í tónlistarnámi.  

Jafnframt voru samþykktir samningar Reykjavíkurborgar við tónlistarskóla í Reykjavík vegna efri 

stiga tónlistarnáms sem runnu út 31. ágúst 2020 . Gildistími yrði 1. september 2020 til 31. ágúst 2021.  

Á 118. fundi skóla- og frístundaráðs þann 3. maí 2017 og í borgarráði þann 11. maí 2017, voru  

samþykkt drög  að samningum við tónlistarskóla  vegna neðri stiga tónlistarnáms með fyrirvara um að 

skólarnir uppfylli skilyrði reglna Reykjavíkurborgar um þjónustusamninga við tónlistarskóla.  

Með vísan til framangreinds er hér lagt til að framangreindir samningar sem samþykktir voru árið 2017 

verði framlengdir.   

Um samninga tónlistarskóla vegna neðri stiga tónlistarnáms 

Stýrihópur á vegum Reykjavíkurborgar um framtíðarskipan tónlistarnáms hefur kynnt stefnu sem nú 

er í umsagnarferli. Hluti þeirrar vinnu var skoðun á möguleikum á breyttu fyrirkomulagi hvað varðar 

dreifingu kennslumagns og nýtingu þess og það er í ljósi þess sem tillaga um framlengingu á gildandi 

samningum um eitt ár eða til 31. júlí 2022, vegna neðri stiga tónlistarnáms er lögð fram. 

Um samninga tónlistarskóla vegna efri stiga tónlistarnáms 

Sveitarfélögum sem ekki reka sjálf tónlistarskóla ber samkvæmt reglum Jöfnunarsjóðs, vegna kennslu 

á efri stigum tónlistarnáms, að gera samninga við þá aðila sem fá fjármagn vegna verkefnisins. Gerðir 

eru árlegir samningar sem byggja á áætlun Jöfnunarsjóðs um framlag til sveitarfélagsins. 

Alls var kennt á efri stigum tónlistarnáms í 13 tónlistarskólum í Reykjavík á yfirstandandi  skólaári. 

Það er þó í mjög mismiklum mæli. Þrír tónlistarskólar kenna yfir 70% af kennslumagninu í borginni á 

þessum námsstigum. Dreifing fjármagns byggir á kostnaði hvers skóla vegna kenndra stunda, líkt og 

við gerð samninga um kennslu á neðri stigum. Í samningum hverju sinni er getið um 

lágmarkskennslumagn á skólaárinu sem byggt er á ákvörðunum Jöfnunarsjóðs. 

Fyrir liggur að samkomulag um stuðning við tónlistarnám og jöfnun á aðstöðumun nemenda til 

tónlistarnáms, sem er órjúfanlegur hluti þjónustusamninga vegna efri stiga, fellur úr gildi þann 31. 

desember 2021. Fram kemur í 2. mgr. 7. gr. framangreinds samkomulags að ákveðið aðilar að segja 

samkomulaginu upp skuli tilkynning um uppsögn send með sannanlegum hætti fyrir 1. febrúar á því 

ári sem samkomulagið gengur úr gildi. Samkvæmt 3. mgr. 7. gr. samkomulagsins skulu viðræður um 

framlengingu samkomulagsins hefjast eigi síðar en 1. nóvember 2020 og vera lokið eigi síðar en 1. 

apríl 2021. Hafi ekki náðst niðurstaða um nýtt samkomulag fyrir þann tíma framlengist samkomulagið 

sjálfkrafa um eitt ár enda hafi því ekki verið sagt upp skv. framangreindri 2. mgr. 7. gr.  



Samband íslenskra sveitarfélaga hefur staðfest að hvorugur samningsaðila hefur sagt upp 

samkomulaginu en ekki hefur verið gengið frá nýju samkomulagi enn sem komið er.  

Vegna framangreinds er gerður sá fyrirvari að samkvæmt gr. 5.5 í reglum Reykjavíkurborgar um 

þjónustusamninga við tónlistarskóla kemur fram að bein fjárframlög Reykjavíkurborgar til 

tónlistarskóla eru einungis vegna nemenda með lögheimili í Reykjavík og falla utan samkomulags ríkis 

og sveitarfélaga frá 3. desember 2018 um stuðning við tónlistarnám og jöfnun á aðstöðumun nemenda. 

Á meðan framangreint samkomulag er í gildi leggur Reykjavíkurborg ekki til fé til tónlistarskóla 

umfram framlag ríkisins vegna þeirra nemenda sem falla undir samkomulagið. Verði samkomulagið 

hvorki framlengt né endurskoðað að gildistíma liðnum mun Reykjavíkurborg taka afstöðu til þess hvort 

gera eigi þjónustusamninga við tónlistarskóla um framlög vegna þeirra nemenda sem féllu undir 

samkomulagið og þá aðeins vegna nemenda með lögheimili í Reykjavík. 

 Skilyrði framlengingar samninga vegna neðri stiga og endurnýjunar vegna efri stiga 

Í reglum Reykjavíkurborgar um þjónustusamninga við tónlistarskóla og í samningum við 

tónlistarskólana eru sett fram ýmis skilyrði er varða nýtingu fjármagns, upplýsingagjöf og fleira. 

Gerður er fyrirvari um að tónlistarskólarnir uppfylli skilyrði reglna Reykjavíkurborgar um 

þjónustusamninga við tónlistarskóla og samningsbundnar skyldur þeirra samkvæmt núgildandi 

samningum.  

Fjárhagsleg áhrif 

Hvað varðar tónlistarnám á neðri stigum eru áætlaðar heildargreiðslur til tónlistarskóla vegna 

umsamins kennslumagns í samningum vegna neðri stiga  1.107 m.kr. á samningstímabilinu 1. ágúst 

2021 til 31. júlí 2022.  Tekið er fram að yfirlit yfir framlög til tónlistarskóla vegna neðri stiga í fskj. 1  

er birt með fyrirvara um endanlega útreikninga. 

Gert er ráð fyrir framangreindu fjármagni vegna neðri stiga í fjárhagsáætlun skóla- og frístundasviðs, 

sjá nánar í umsögn fjármála- og áhættustýringarsviðs Reykjavíkurborgar, dags. 21. apríl 2021. 

Leiði breytingar kjarasamninga til aukinna útgjalda er hækkun fjárframlags háð samþykktum 

breytingum á fjárhagsáætlun Reykjavíkurborgar. 

Þegar kemur að tónlistarnámi á efri stigum er það hlutverk Reykjavíkurborgar að miðla framlagi 

Jöfnunarsjóðs í samræmi við reglur sjóðsins og gera samninga við þá aðila sem falla undir samkomulag 

um eflingu tónlistarnáms. Samningar vegna framlagsins hafa því ekki útgjaldaáhrif á fjárhagsáætlun 

skóla- og frístundasviðs. 

  



Fylgiskjal 1 

Yfirlit yfir kennslumagn skv. ráðgerðum viðauka við samninga við tónlistarskóla vegna neðri stiga 

tónlistarskólanáms frá 1. ágúst 2021 til 31. júlí 2022, með fyrirvara um endanlega útreikninga.  

 

 

 

 

 

  



Fylgiskjal 2 

 

Hér fyrir neðan er yfirlit yfir upphæðir í samningum vegna efri stiga tónlistarnáms vegna yfirstandandi skólaárs 

2020-2021 og lágmarkskennslumagn á árinu reiknað út samkvæmt reglum Jöfnunarsjóðs. Upplýsingar frá 

Jöfnunarsjóði vegna skólaársins 2021-2022 liggja ekki fyrir. 

Tafla vegna skólaársins 2020-2021 – beðið er upplýsinga frá Jöfnunarsjóði vegna skólaársins 2021-2022 og því 

er nú ekki ljóst hver niðurstaðan verður. 

 

 


